
சிறப்பான ஒன்றே தவிர பழிவாங்குவதல்ல

          தேசிய ஜனநாயக கூட்டணியின் பிரதமர் வேட்பாளர் நரேந்திர மோடி ஏ.என்.ஐ 
தொலைக்காட்சி செய்தி நிறுவனத்திற்கு அளித்த நேர்காணலில் முக்கியத்துவம் 
வாய்ந்த கருத்தை தெரிவித்துள்ளார். அடுத்து அமையும் அரசு வளர்ச்சியை 
நோக்கிய நேர்மறையான செயற்பட்டியலில் இயங்குமே ஒழிய பழிவாங்கும் ஒன்றாக 
அமையாது. 

             இந்தியா மாற்றமடைந்துகொண்டிருக்கிறது. மக்கள் ஓய்வில்லாமல் 
ஓடிக்கொண்டிருக்கின்றனர். சாதிக்க நினைப்பவர்கள் எண்ணிக்கை 

விரிவடைந்து கொண்டே வருகிறது.  மக்களின் வாழ்க்கை கணிசமாக 

மேம்படும் போது அவர்கள் முறையாக வாழ்வதற்கு எதிர்பார்க்கப்படுகிறார்கள். 
புதிய தலைமுறையினர் கல்வி, வேலைவாய்ப்புகள், வீட்டு வசதி, ஆரோக்கியம், 
சுகாதாரம் ஆகியவற்றை விரும்புகிறார்கள். கட்சிகளுக்கு இடையே கடினமான சவால் 
நிறைந்த போட்டிக்குப் பதிலாக, விநியோக அமைப்பை உறுதி செய்யும் அமைப்பை 
அவர்கள் விரும்புகிறார்கள்.

          இத்தகைய சூழ்நிலையில், அரசாங்கங்கள் தங்களது செயல்களாலும், 
சாதனைகளாலும்தான் நினைவு கூரப்படுமே தவிர, அவர்களது எதிரிகள் 
மீதான அரசியல் போர்களால் அல்ல. இதனால் சட்டத்தைப் பின்பற்ற வேண்டாம் 
என்று சொல்லவில்லை. மக்கள் குற்றம் புரிந்தால், அதை பாரபட்சமற்று 
சுதந்திரமான நிறுவனங்கள் விசாரணை செய்ய வேண்டும். நிறுவன சுதந்திரமுன், 
நிபுணத்துவமும் உறுதி செய்யப்பட வேண்டும். நேர்மையான மனிதர்களாலும், 
அரசியல் தலையீடற்ற சுதந்திரத்தன்மையோடும் இந்த முகமைகள் நடைபெற 
வேண்டும். வருங்கால அரசு இதை உறுதி செய்ய முடிந்தால், அவை தங்களது 
வேலையை செய்ய முடியும். 

மக்கள் ‘முட்டாள்கள்’ அல்ல

          121 மக்களவை தொகுதிகளின் வாக்குப்பதிவு இன்று நடைபெற்றுக் 
கொண்டிருக்கிறது. ஏறத்தாழ பாதி இந்தியா அளவுக்கு 2014 பொது தேர்தல்களில் 
வாக்குப்பதிவு முடிந்துவிட்டது. போக்குகள் என்ன? மூன்றாவது அணி அல்லது 
கூட்டாட்சி அணி தொடங்கப்படவில்லை. காங்கிரஸ் மிகவும் பின்தங்கியுள்ளது. 
ஐக்கிய முற்போக்கு கூட்டணிக்கு எதிரான வழக்கமான ஆட்சியாளர்கள் விரோத 



அழுத்தத்துடன் நரேந்திர மோதிக்கு ஆதரவான தேசிய அலை வீசுகிறது. யார் 
நிலையான ஆட்சியை வழங்குவார்கள் என்ற கவலை சாதாரண இந்தியர்கள் மத்தியில் 
எழுந்துள்ளது. கேள்விக்கான பதில் நிச்சயமாக பா.ஜ.க.வுக்கும், தேசிய ஜனநாயகக் 
கூட்டணிக்கும் உதவி செய்யும். மக்கள் காங்கிரசிடம் கோபமாக இருப்பதை ராகுல் 
காந்தி உணர்ந்து கொள்ள வேண்டும். காங்கிரசுக்கு எதிராக வாக்களிப்பதால் 
அவர்கள் ‘முட்டாள்கள்’ அல்ல. தோல்விக்கான வாய்ப்புகளால் ஒரு தலைவர் அவரது 
இரக்கத்தன்மையை இழக்க வேண்டாம். காங்கிரசுக்கு எதிராக ஒருவர் வாக்களிப்பதில் 
சரியான காரணங்கள் இருக்கலாம். கோபமடைந்த வாக்காளர் என்பது அவர்களை 
விவரிக்கத் தேர்வு செய்யும் நான்கு எழுத்து வார்த்தை அல்ல. 


